
GOUVÈNÈ CUOMO ANONSE YON ENVESTISMAN 39 MILYON DOLA INVAGEN 
PHARMACEUTICALS INC. 

 
Devlopman Konpayi Famasetik Konte Suffolk Pral Kreye ak Konsève Prèske 700 Djòb 

 
Jodi a, Gouvènè Andrew M. Cuomo te anonse InvaGen Pharmaceuticals Inc. pral envesti 39 
milyon dola pou ogmante operasyon li yo nan Konte Suffolk, pou kreye 350 nouvo djòb ak 
konsève 330 anplwaye ki la kounye a sou senk pwochen ane yo. 
 
InvaGen pral itilize 1.8 milyon dola nan kredi fiskal Excelsior Jobs Program nan Empire State 
Development (ESD) pou konpanse depans envestisman planifye yo nan yon nouvo sant ki nan 
Central Islip. Town of Islip Industrial Development Agency ap bay tou $3,529,280 nan rabè sou 
taks kay, ak $105,000 nan anrejistreman ekonomi lajan taks sou prè ipotekè, ak $172,500 nan 
egzanpsyon fiskal sou lavant pou yon total 3.8 milyon dola nan asistans sou pwochen 9 ane yo.  
Nouvo espas 250,000 pye kare a pral satisfè gwo bezwen konpayi an pou agrandisman manifakti 
ak espas pou rechèch ak devlopman. 
 
Gouvènè Cuomo di konsa, “Kreyasyon 350 nouvo djòb yo nan Long Island se yon viktwa 
toutbon pou ekonomi zòn nan ak yon siy klè ki montre kijan New York ap vin yon espas pou 
devlopman biznis ak siksè prese-prese.” 
 
Prezidan InvaGen, Sudhakar Rao Vidiyala, Ph.D., di konsa, “Invagen Pharmaceuticals Inc. se 
yon konpayi dinamik ki gen anpil bon lespwa pou devlopman ak siksè.  Li te fè yon devlopman 
enpòtan nan Ling Island, epitou li kontan pou patenarya li avèk Empire State Development ak 
Town of Islip Industrial Development Agency pral pèmèt li achte yon nouvo bilding, epi fè plis 
rechèch ak pwodiksyon pwodui famasetik isit la.  Konpayi an kwè pa gen limit nan sa li pral 
reyalize a depi nouvo bilding lan vin operasyonèl nèt.”  
 
InvaGen, yon fabrikan pwodui famasetik jenerik sou preskripsyon k ap fonksyone kounye a nan 
twa kote nan Konte Suffolk, pral agrandi prezans li nan Long Island, pou mete machin ak 
ekipman dènye modèl nan bilding tounèf li a.  Envestisman sa a pral pèmèt konpayi a amelyore 
ak fasilite pwodiksyon ak distribisyon li ba founisè detayan yo, tankou Camber Pharma ak West-
Ward Pharma.  Anplis konsèvasyon 330 djòb ki peye byen, InvaGen pral kreye 350 nouvo djòb 
sou yon peryòd senk (5) ane.   
 
Prezidan, Direktè Jeneral Empire State Development ak Manm Komisyon Kenneth Adams di 
konsa, “Anba lidèchip Gouvènè Cuomo, n ap kreye yon pi bon anviwònman pou biznis k ap bay 
plis djòb pou Nouyòkè yo. Pwojè sa a reprezante yon lòt eleman debaz enpòtan nan fondasyon 
yon ekonomi pi fò k ap efikas pou Nouyòkè yo.” 

Senatè Lee M. Zeldin di konsa, “Envestisman InvaGen Pharmaceuticals sa a tout moun apresye a 
pral kreye anpil djòb ki nesesè isit la nan Long Island. Nan ekonomi difisil sa a, lè nou kreye ak 
konsève djòb isit la nan kominote lokal nou yo sa reprezante avèk presizyon fason pou fè eta a 
retounen sou chimen pwosperite.  Nouvo djòb sa yo pral yon gwo avantaj pou kominote Central 
Islip, epitou mwen kontan anpil paske InvaGen te chwazi kote sa a pou louvri nou sant li a. 
Mwen ta renmen bat bravo tou pou Ken Adams ki nan Empire State Development Corp. pou 
lidèchip san pran souf li a ak pou bèl vizyon li genyen pou biznis.”  
 
Manm Asanble Lejislatif Philip Ramos di konsa, “Nan ekonomi nou an jodi a, nou bezwen tande 
tout bon nouvèl nou kapab jwenn sou devlopman ekonomik. Anons jodi a ki endike pral genyen 
350 nouvo djòb nan Central Islip se yon prèv ki montre bon rezilta efò nou fè yo pou amelyore 
kominote nou an, epitou pou kreye nouvo opòtinite. Objektif mwen se sou djòb yo, epi m ap 
kontinye travay pou ede konpayi tankou InvaGen Pharmaceuticals kreye bon kalite djòb fanmi 
Central Islip k ap travay yo bezwen ak merite.” 
 
Sipèvizè Islip Town Phil Nolan di konsa, “pwojè sa a se yon kokennchenn siksè pou Town of 
Islip, paske l ap kreye ak konsève prèske 700 djòb. Mwen fyè paske nou te kapab travay byen vit 
avèk InvaGen ak Empire State Development pou asire yon konpayi teknoloji avanse ki gen bon 
kalite djòb te chwazi pou konstwi bilding yo isit la nan kominote nou an, nan moman difisil sa 
yo.  Mwen kontan sitou pou resevwa InvaGen nan Central Islip, ki popilè paske li gen anplwaye 
ki trè kalifye.” 
 
Anvan nou aksepte mezi motivasyon ESD devlope pou konsève ak agrandi operasyon li yo nan 
Eta New York, nou te ofri InvaGen yon mezi motivasyon pou transfere nan New Jersey, men 
mezi ESD yo ak IDA Islip te ankouraje konpayi an pou rete nan Long Island.  Envestisman 
InvaGen konsève ak ogmante djòb nan yon pozisyon estratejik, epitou li montre kijan gen 
konfyans nan anplwaye zòn nan ki trè kalifye. 
 
Dapre kondisyon Excelsior Jobs Program, kredi taks yo ogmante sèlman apre yo fin satisfè 
kondisyon pou kreye djòb yo, epitou si konpayi an pa reyalize objektif travay li te aksepte a, 
kredi taks yo p ap ogmante.  ESD prevwa ogmante avantaj fiskal yo pandan dizan, apati 
inogirasyon pwojè a nan ane 2012 oswa 2013, epitou avantaj fiskal yo dwe fini anvan ane 2022. 
 
InvaGen se sèlman dènye nan yon gwoup konpayi famasetik ki chwazi envesti nan zòn nan.  
Sektè famasetik la se yon pati nan pi gwo endistri byomedikal la, ki pi solid nan Long Island 
pase lòt kote yo nan Eta New York, epitou k ap devlope san pran souf. Dapre enfòmasyon nou 
jwenn nan Depatman Travay (DOL) Eta New York, apati dezyèm trimès ane 2010 la, kantite 
djòb nan sektè fabrikasyon Preparasyon Famasetik te ogmante a 42%, parapò avèk dezyèm 
trimès ane 2000 la. An fonksyon rechèch ak devlopman nan syans fizik, syans enjenyeri, ak 
syans lavi, apati dezyèm trimès ane 2010 la, te genyen 96 antrepriz nan Long Island ki anboche 
8,000 moun, epi moun sa yo t ap touche anmwayèn $1452 chak semèn.   

